ԱՄՓՈՓԱԹԵՐԹ
«Հայաստանի Հանրապետության կառավարության 2014 թվականի հուլիսի 3-ի N 737-Ն որոշման մեջ լրացումներ կատարելու մասին» Հայաuտանի Հանրապետության կառավարության որոշման նախագծի կապակցությամբ Հայաստանի Հանրապետության շահագրգիռ պետական մարմինների և Հայաստանի Հանրապետության արդարադատության նախարարության առարկությունների ու առաջարկությունների կապակցությամբ
	N
	Առարկության, առաջարկության հեղինակը, գրության ամսաթիվը, համարը
	Առարկության, առաջարկության բովանդակությունը
	Եզրակա-ցություն
	Կատարված փոփոխությունը

	1.
	ՀՀ ֆինանսների նախարար
2016-10-05
N 01/82-5/23090-16
	Նախագծով նախատեսվում է Հայաստանի Հան​րա​պե​տու​թյան կառավարության 2014 թվականի հուլիսի 3-ի «Պետական իշխանության մարմիններում քաղաքացիական աշխա​տանք կատարող և տեխնիկական սպասարկում իրականացնող անձանց պաշտոնային դրույքա​չափերը սահմանելու մասին» N 737-Ն որոշման N 1 հավելվածը լրացնել նոր քաղաքա​ցիական պաշտպանության ստորաբաժանումների ռազմականացված կամ ոչ ռազմակա​նացված պաշտոնների պաշտոնային դրույքաչափերի գործակիցներով:

Ելնելով վերոգրյալից` հայտնում ենք, որ Նախագծի ընդունումը կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության, որի վերաբերյալ Նախագծին կից ներկայացված տեղեկանք-հիմնա​վորման մեջ բացակայում է Նախագծով առաջարկվող փոփոխության ֆինանսական գնա​հատականը:

Միաժամանակ, հայտնում ենք որ վերը նշված նպատակով ս.թ. սեպտեմբերի 29-ին ՀՀ կառավարության կողմից հավանության արժանացած և ՀՀ Ազգային ժողովի քննարկմանը ներկայացված «Հայաստանի Հանրա​պետության 2017 թվականի պետական բյուջեի մասին» ՀՀ օրենքի նախագծով համա​պատասխան ֆինանսական միջոցներ նախատեսված չեն:
	Չի ընդունվել
	Ինչպես նշված է Նախագծին կից ներկայացված տեղեկանք-հիմնավորման մեջ, Նախագծի ընդունումը ՀՀ 2017թ. պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում, քանի որ նախատեսվում է նորաստեղծ քաղաքացիական պաշտպանության ստորաբաժանումների ռազմականացված կամ ոչ ռազմականացված պահակային ստորաբաժանումները համալրել ՀՀ կառավարության կողմից սահմանված ՀՀ ԱԻՆ փրկարար ծառայության քաղաքացիական անձնակազմի թվաքանակի և ՀՀ ԱԻՆ ու իրավաբանական անձանց միջև կնքված պայմանագրերով սահմանված թվաքանակի շրջանակներում: Քաղաքացիական պաշտպանության ստորաբաժանումների ռազմականացված կամ ոչ ռազմականացված պահակային ստորաբաժանումների ֆինանսավորումն իրականացվում է ՀՀ պետական բյուջեով ՀՀ ԱԻՆ-ին հատկացվող միջոցների հաշվին և ՀՀ ԱԻՆ ու իրավաբանական անձանց միջև կնքված պայմանագրերով հատկացվող միջոցների հաշվին: Հետևաբար` նախատեսվում է քաղաքացիական անձնակազմի (աշխատակիցների) վարձատրությունն իրականացնել ՀՀ պետական բյուջեով ՀՀ ԱԻՆ-ին հատկացված ընդհանուր միջոցների հաշվին:

	2.
	ՀՀ պաշտպանության նախարարի պաշտոնակատար
2016-09-27
N ՊՆ/510-1737
	Չունի
	
	

	3.
	ՀՀ աշխատանքի և սոցիալական հարցերի նախարարի պաշտոնակատար
2016-09-09

N ԱԱ/ԹԱ-2-1/8321-16


	Հայտնում ենք, որ քաղաքացիական պաշտպանության ստորաբաժանումների ռազմականացված կամ ոչ ռազմականացված պահակային ստորաբաժանումների քաղաքացիական աշխատանք կատարողների և տեխնիկական սպասարկում իրականացնողների համար առաջարկվող գործակիցները պետք է համապատասխանեցնել այլ մարմիններում համանման պաշտոնների համար սահմանված գործակիցներին: Օրինակ` Նախագծով ռազմականացված կամ ոչ ռազմականացված պահակային ջոկատի հրամանատարի համար առաջարկվում է 3.17 գործակիցը, մինչդեռ ՀՀ ոստիկանությունում ռազմականացված ջոկատի պետի համար սահմանված է 2.50 գործակիցը, ՀՀ պաշտպանության նախարարությունում պահակախմբի պետի տեղակալի, ջոկի հրամանատարի համար սահմանված գործակիցները ընկած են 1.67-2.00-ի միջակայքում, բացառությամբ ավիացիայի ոլորտի ջոկատի հրամանատարների: Վերոգրյալի հիման վրա առաջարկում ենք Նախագիծը խմբագրել, միաժամանակ տեխնիկական սպասարկում իրականացնողների պաշտոնների լրացումները կատարել ՀՀ կառավարության 2014 թվականի հուլիսի 3-ի N 737-Ն որոշման 2-րդ հավելվածում:
	Ընդունվել է

	Կատարվել են փոփոխություներ:  Հարկ է նշել նաև, որ Նախագծով առաջարկվում է սահմանել միայն քաղաքացիական պաշտպանության ստորաբաժանումների ռազմակա-նացված կամ ոչ ռազմականացված պահակային ստորաբաժանումների քաղաքացիական աշխատանք կատարող անձանց գործակիցները (տեխնիկական սպասարկում իրականացնողների գործակիցներն արդեն իսկ սահմանված են):

	4.
	ՀՀ քաղաքացիական ծառայության խորհրդի նախագահ2016-09-09 N 01/12/2/2964-16
	Չունի
	
	

	5. 
	ՀՀ արդարադատության նախարար
2016-10-20 N 01/13382-16
	Նախագիծը համապատասխանում է Հայաստանի Հանրապետության օրենսդրությանը:
	
	


